
2026جون 11گوجری نیوز بلیٹن  
*********************** 

 یوہ آکاشوانی  جموں  ہے   نصرت  تے  محمد  آصف تیں  خبر  سُنو ۔ 
******************* 

HEADLINES 
۔لیفٹینٹ  گورنر  منوج  سنہا  نے  اج  سرینگر  مانہہ  منعقد  ہون  آلا  الفا  ہاکی  انٹر  سکول  ۱
ٹورنامنٹ  غی  اختتامی تقریب  مانہہ  شمولیت  کی  تے  کہیو  جے  جموں  کشمیر  حکومت   
ہاکی  نانہہ  بادو  دین   واسطے  کوشش  کررئی  ہے۔   
لکھ  تیں  متی  تعداد   4۔  شری  ماتا  ویشنو  دیوی  غی  یاترا  ور   جون غا  پہال  ہفتہ  مانہہ۲
مانہہ  یاتریاں  نے  پوتر  گفا  ور  حاضری  دتی  ہے۔   
۔  کٹڑہ  گا  نزدیکی  جنگلات  مانہہ  بڑا  پیمانہ  ور  اگ  لگی  ہے ۔  جس  نانہہ  قابو  کرن  ۳

 غی  خاطر  کوشش  کی  جارئی  ہیں ۔ 
نوجواناں  نے  وزیر  اعظم  نریندر  مودی  نال  مُلاقات  کرن غی     2۔  راجوری  ضلع  غا ۴

 خاطر  آپنو  پیدل  سفر شروع  کردتو  ہے۔ 
۔  محکمہ  موسمیات  نے  اج  شام تیں بعد  پورا  جموں  کشمیر  مانہہ  بارش  برن تے   ۵

 پھانڈا  پھرن  غی پیشن گوئی  کی  ہے۔ 
******************* 

LG  HOCKEY 
لیفٹینٹ  گورنر  منو ج  سنہا  نے  اج  کہیو  کہ  حکومت  جموں  و  کشمیر مانہہ  ہاکی  غا   

فروغ  واسطے  خصوصی  کوشیش  کررئی  ہے۔انُہاں  نے  کہیو  کہ محکمو  کھیڈ  تے   
سپورٹس  کونسل  نوجوان  کھیڈاریاں  غی  صلاحیتاں  نانہہ  تلاش  کرن  تے  انُہاں  نانہہ   
اگے  بدھان  واسطے  ایک  مضبوط  نظام  تیار  کررہیو  ہے۔  سرینگر  غا  پولو  گراونڈ   

  2026مانہہ  واقع  سنتھٹک  ہاکی  آسٹرو ٹرف  ور  منعقد  الفا  ہاکی  انٹر  اسکول  ٹورنامنٹ 
غی  اختتامی  تقریب  سنگ  خطاب  کرتا  واں  انُہاں  نے  کہیو  کہ  یاہ  ٹورنامنٹ   

ں  نانہہ  سامنے  لیان  تے  انُ  غی  حوصلہ  افزائی  واسطے  ایک  اہم   باصلاحیت  کھیڈاریا 
پلیٹ  فارم  ہے۔انُہاں  نے  کہیو  کہ  کھیڈاں  گو  ہنُر اسُی  وقت  پروان  چڑے   جد  نوجوان   
کھیڈاریاں  نانہہ  اپنی  صلاحیت  دسن  واسطے  مناسب مواقع  ،  بہتر  سہولیات  تے  صیح   

 پلیٹ  فراہم  کیو  جے۔انُہاں  نے  مزید  اس  طر ح  کہیو۔۔۔۔۔۔۔۔۔۔۔۔۔ 
***************** 
SMVD  YATRA 

ضلع  ریاسی  غی  ترکوٹہ  پہاڑیاں  مانہہ  قائم  ماتا  ویشنو  دیوی  غی  گفا  ور  اس  مہینہ   
لکھ  تیں  متا  یاتریاں نے  درشن  کیو  ہیں  ۔واضع  رہ  جے  سکولاں   4گا  پہلا  ہفتہ  مانہہ

تے  کالجاں مانہہ  گرمیاں غی  چھٹی  ہو  جان تیں  بعد  کٹڑہ  قصبہ  مانہہ  پورا  ملک  تیں  
متی  تعداد  مانہہ  لوک  آرہیا  ہیں ۔اس  سلسلہ  مانہہ  ماتا  ویشنو  دیوی  شرائین  بورڈ  گا   

سی۔ای۔او  سچن  کمار  ویشیا  نے  آکاشوانی  نانہہ  جانکاری  دیتا  واں  دسیو  ہے  جے  اس  
یں  تے  ہنُ  آتا  وقت   لکھ  تیں  متا  یاتریاں  نے  درشن  کیا  ہ  4مہینہ  گا  پہلا  ہفتہ  مانہہ 

 مانہہ  اس  پھیڑ  مانہہ  بادو  دیکھیو  جاسکے  غو۔ 
******************* 

 



KATRA  FOREST  FIRE 
اج  کٹڑا  غے  قریب  پہاڑی  علاقہ  غا  جنگل مانہہ  ایک  بڑی  اگ  بھڑک  اٹھی،  جس   

غے  باعث  مقامی  لوکاں  تے  انتظامیہ  مانہہ  تشویش  پیدا  ہوگئی  کیونجے  اگ  تیزی  تیں  
جنگل  غا  ایک  وسیع علاقہ  مانہہ  پھیل  گئی۔  فائر  اینڈ  ایمرجنسی  خدمات  گا  اہلکار  ،    

محکمہ  جنگلات  غی  ٹیم  تے  مقامی  رضاکار  اگ  ور  قابو  پان  واسطے  مسلسل    
کاروائی  مانہہ  مصروف  ہیں  ۔  اطلاع  غے  مطابق  اگ  غا  شعلہ  کٹڑا  تے  اس  تیں   

ملحقہ  کئی  علاقاں  تیں واضع  طور  ور  نظر  آیا۔  حُکام  نے  دسیو  کہ  اگ   نانہہ  مزید   
تیں  روکن  تے  قریبی  آبادی  تے  حساس  جنگلاتی  علاقاں  نانہہ  محفوظ  رکھن     پھیلن

واسطے  بھرپور کوشش  جاری  ہیں ۔  ہنُ  توڑی  کسی  وی  جانی  نقصان  یا  رہائشی   
 املاک  نانہہ  نقصان    پجُن غی  کائے  خبر  موصول  نی  ہوئی  ہے۔ 

********************* 
CENSUS  TEAM 

غا  عمل  غی  نگرانی  واسطے  بھارتی     2027راجوری  ضلع  مانہہ  جاری  مردم شماری
حکومت  غا  محکمہ  مردم شماری  غی  تعینات  ٹیماں  نے  اج  ضلع  غا  دور  دراز  تے   

خانہ  بدوش  آبادی  آلا  علاقہ غو   دورو  کیو۔  ٹیم  نے  ترگائی  تے  دراج  دیہات  غو   
دورو  کیو  تے  مقامی  لوکاں  تیں  مُلاقات  کی۔انُہاں نے  مردم شماری  غا  عملہ  غی  جانب  

تیں کیا  جارہیا  کم  گو  وی  جائیزو  لیو  تانجے  کہراں  غا  نمبرات  آلا  مرحلہ مانہہ  کوئی   
وی  کہر  شامل  ہون  تیں نہ  رہ  جے۔ ترے  رُکنی  ٹیم  نے  خانہ  بدوش برادری  غا  افراد  
یں  وی  مُلاقات  کی  ۔اس  گو  مقصد  یوہ  یقینی  بنانو  ہے  کہ  خانہ  بدوش  آبادی  غو   ت  

کوئی  وی  کہر  مردم  شماری  غا  عمل  تیں  باہر نہ  رہ  جے۔آکاشوانی  غا  خبراں  آلا   
 شعبہ  سنگ  گل  کرتا  واں  ایک  مقامی  شخص  منظور  احمد  نے  اس  طرح  کہیو۔۔۔۔۔۔۔۔۔۔۔۔۔ 

****************** 
PROG  ANN 

نانہہ  جمعہ     2026جون 12آکاشوانی  جموں  گا  علاقائی  خبراں آلا  یونٹ  غی  طرفوں  
  30غے  روز  دوپہر  ٹہائی  بجے  بچاں  تیں  مشقت  غے  خلاف  عالمی  دن  غا  موقع  ور 
منٹاں ور  مشتمل  ایک  خصوصی  مزاکرہ  پروگرام  نشر  کیو  جے  غو۔اس  خصوصی   

نشریات  غو  موضوع  بچاں  تیں  مشقت  و مزدوری  غے  خلاف  ریڈ  کارڈ  وے  غو۔اس   
خصوصی  پروگرام  مانہہ  مہارہ  مہمان  سماجی  کارکُن  راجیو  کھجوریہ  تے  جموں  

کشمیر  ہائی  کورٹ  جموں  گا  وکیل  گگن  دیپ  شرما  ویں  گا  ۔  جہیڑا  اس  موضوع  ور  
اپنا  خیالات  ، مشاہدات  تے  ماہرانہ  رائے  پیش  کریں گا۔  اس  پروگرام  غی  میزبانی    

 مہاری  اینکر  شروتی  کھجوریہ  کریں غی۔ 
******************** 

YOUTH  FOOT MARCH 
راجوری  ضلع  غا  بسنیک  دو  نوجواناں نے  وزیر  اعظم نریندر  مودی  نال  مُلاقات  کرن  

کلو  میٹر  غو  پیدل  سفر  شروع  کردتو  ہے۔آپنا  سفر  بارے  جموں  مانہہ   800غی  خاطر  
بولتا  واں  عرفان  آوانہ  نامی  ایک  نوجوان نے  دسیو  جے  وہ  وزیر  اعظم نریندر  مودی   
غی  طرفوں  کیا  گیا  کماں  تیں متاثر  ہون  تیں  بعد  آنہاں  نال  مُلاقات  واسطے  جارہیا    

ہیں ۔واضع  رہ  جے  عرفان ایوانہ  نے  امت  سنگھ  نامی  یہ  دو  نوجوان  راجوری  ضلع   
   گا  بسنیک  ہیں  جن  نے  وزیر  اعظم  نال  پیدل  ٹرُ  غے  مُلاقات  کرن بارے  سفر شروع 
کردتو  ہے۔  اس  سلسلہ  مانہہ  آکاشوانی  نیوز  نال  گل  کرتا  واں  عرفان ایوانہ  نے  اس   

 طرح  کہیو۔۔۔۔۔۔۔۔۔۔۔۔۔۔۔ 



******************* 
ARTO  RBN 

اے۔آر۔ٹی۔او  آفس  رام  بن ،  ضلع  انتظامیہ  تے  ٹریفک  پولیس  غا  تعاون  تیں  قومی   
ور  سخت  ٹریفک  انتظامات  تے  مقررہ  کٹ  آف  اوقات  نافذ  کرن غی  تیاری   44شاہراہ  

کی  جارئی  ہے،  تانجے  امرناتھ  یاترا غا  قافلاں  غی  آمد و  رفت  بلا  رُکاوٹ  تے  ہموار   
طریقہ  سنگ  جاری  رے۔  اسے دوران ،  اے۔آر۔ٹی۔او  رام بن  ورون  بھاسن   رستاں  تے   
روانگی  غا  مقامات  ور  مسلسل  نظر  رکھیا وا  ہیں تانجے  یاتریاں  غی  حفاظت  تے    

  سلامتی  نانہہ  یقینی  بنایو جاسکے۔  یاترا  منیجمنٹ  کمیٹیاں نانہہ  ہدایت  دتی  گئی  ہے  کہ  
وہ  یاترا  غا  مقامات  ،  قیام گاہاں  تے  دیگر  اہم  مقامات  ور  معیاری  سی۔سی۔ٹی۔وی    

کیمرہ  نصب  کریں تے  یاترا  غے  دوران  ان  غا  درست  کم  کرن  نانہہ  یقینی  بناویں۔   
 اس  بارے  مزید  معلومات   دیتا  واں  اے۔آر۔ٹی۔او  رام  بن  نے  اس  طرح  کہیو۔۔۔۔۔۔۔۔ 

******************** 
WEATHER 

اج  توں  پورا  جموں  کشمیر  مانہہ  بارش  تے  پھانڈو  ہون  غو  امکان ظاہر  کیو  گیو  ہے  
۔اس  سلسلہ  مانہہ  محکمہ  موسمیات  نے  کُج  علاقاں  مانہہ  پسی  آن  بارے  خبردار  کیو   
ہے۔اس  سلسلہ  مانہہ  آکاشوانی  جموں  غا  مارا  نمائندہ  نے  مقامی  محکمہ  موسمیات  غا   

حوالہ  سنگ  جانکاری  دتی  ہے  جے  جموں  کشمیر  غی  متی  ساری  جگہاں  ور  اج  تے  
غے  نیڑے  ہوسکے  محکمہ  نے     50توں  40پلک  بارش  غے  نال  نال  پھانڈا  غی  رفتار 

 مزید  دسیو  ہے  جے  اس  دوران  اناس  برن  غو  وی  امکان  ہے۔ 
******************* 

MINDAL  MATA  YATRA 
کشتواڑ  غا  ایڈیشنل  ضلع  ترقیاتی  کمشنر  ونود  کمار  تے  ایس  ایس  پی  کشتواڑ  نریش   
سنگھ  نے  کشتواڑ  گا  گوری  سنکر  مندر  توں  مندل  ماتا  یاترا  ور  جان  آلا  یاتریاں گا   

اکن  جتھا  ناں  چندی  دس  غے  روانہ  کیو۔  واضع  رہ  جے  اس  موقع  ور  یاتریاں  غے   
نال  دوجا  مقامی  لوک  پولیس  تے  سیول انتظامیہ  غا  اعلی  عہدے  داراں  نے  وی   

شمولیت  کرغے  امن  خوشحالی  تے  ترقی  غی دُعا  کی  ہے  اس  سلسلہ  مانہہ  کشتواڑ  گا  
ایڈیشنل  ڈپٹی  کمشنر    نے  مزید  جانکاری  دیتا  واں  اس  طرح کہیو۔۔۔۔۔۔۔۔۔۔۔   

***************** 
CHAMUNDA  SHARWADHAR  YATRA 

ایڈیشنل  ڈپٹی  کمشنر  رام  بن ،  ورون جیت  سنگھ  چارک  نے  سالانہ  ماتا  شری  چامنڈا   
دیوی  شروادھار  یاترا  غا  پرُامن  تے  کامیاب  انعقاد  واسطے  سینی  بھٹی  تے  اکھرال   
غو  دورو  کرغے  انتظامات  گو  جائیزو  لیو۔ دورہ  غے  دوران  اے۔ڈی۔سی  نے  مقامی   

لوکاں  تے  یاترا  منیجمنٹ  کمیٹیاں  غا  نمائندہ  تیں مُلاقات  کی  ،  تے  یاتریاں  غی  سہولت  
واسطے  درکار  انتظامات  گو  جائیزو  لیو۔انُہاں  نے  گزشتہ  یاتراں  غے  دوران  زائرین    

تظام  واسطے  نانہہ  پیش  آن  آلا  مسائل  ور  تبادلہ  خیال  کیو  تے  مزہبی  تقریب  غا  بہتر ان
مقامی  لوکاں تیں تجاویز  وی  طلب  کیں۔  اے۔ڈی۔سی  نے  تمام  متعلقہ  محکماں  نانہہ    

ہدایت  دتی  کہ  یاترا  غا  کامیاب  انعقاد  واسطے  آپس  مانہہ  قریبی  رابطو  تے  مکمل   
 تعاون غے  نال  کم  کریں۔ 

***************** 


